
Mzali Othandekayo 
Wamkelekile kwisifundo sesiQinisekiso 2esinetayitile Ikamva lethu-Ubudlelwane banaphakade 
kunye noThixo 

Olu xwebhu lukunika isikhokelo esingekuphi ngendlela oza kusenza ngaso isifundo. 

Uzilungiselela usibeke njani na isifundo 
Ngezantsi kukho amanye amacebiso endlela onokusilungiselela usenze ngaso isifundo: 

Inyathelo Omakukwenze 
 
1. 

 
Fikelela kwikhasi lebandla eliTsha lobuPostile ngokufaka okanye ucofe kwikhonkco 
elilandelayo elisuka kwi-WhatsApp: 
https://bit.ly/3NACSSHS 
 

 
2. 

 
Qokelela ezi zixhobo zilandelayo ukuze uqiniseke ukuba usilungele isifundo: 

• iBhayibhile 
• Isifundo esikwimo yePDF esele ilungisiwe 
• Incwadi yomsebenzi womntwana kunye neepensile, iikhrayoni, njl.njl 
• Isiqwana sevideo  sisixhobo  esongeziweyo / sisixhobo esongezelweyo 

sokuzikhethela 
• ICatechism  imiBuzo neeMpendulo  

 
Qaphela: 
 
2.1: Elona xesha lifanelekileyo ekufundiseni isifundo kusemva kwenkonzo yakusasa 
ngeCawa ukugcina inkqubo eqhelekileyo yesiKolo seCawa. 
. 
2.2: Nceda usenze sigqale kumxholo (sibe sifutshane) kangangoko, ucingele ixesha 
labo lokukwazi kwabo ukuphulaphula (ukugxila kwisifundo) sabantwana bethu-
umazi kakuhle umntwana wakho! 
ISikolo seCawa ngokwesiqhelo asidluli kwimizuzu engama-45. 
2.3: Isifundo seseklasi ngaye (Isiqinisekiso 2). 
2.4: Nceda unxibelelane notitshala wesiqinisekso ukuba ufuna naluphina uncedo 
okanye ufuna nasiphina isixhobo kwezi zingasentla.         

 
3. 

 
Thandaza (jonga umthandazo osekupheleni kolu xwebhu) kwaye ucele uThixo 
ukuba akusebenzise njengesixhobo sokuzisa isifundo ngendlela ayakuthanda 
ukuba sisenze ngayo. 

  

 

https://bit.ly/3NACSSHS

Ukwenza iSifundo seSikolo seCawa ekhaya 
Uzilungiselela usibeke njani na isifundo 

Siyaqhubekeka ukwabelana  ngamacebi athile  ngendlela esinokuthi silungiselele ukwenza 
isifundo: 

Inyathelo Omakukwenze 
4 Dala  indawo yokufunda emnandi, engenasiphazamiso apho wena nabantwana 

nikwinqanaba elifanayo. 
Umzekelo: Hlalani phantsi okanye ningqonge itafile. 
 

 
5 

 
Funda isifundo. Phinda ufunde isifundo ukuze usiqonde. 
Bukela isiqwana sevideo sesifundo ukufumana ulwazi olungcono lwesifundo. 
 

 
6 

 
Zenzele amanqaku kwiingongoma ezibalulekileyo ongathanda ukuzikhumbula. 
 

 
7 

 
Yiqonde injongo yesifundo ekufuneka sikhunjulwe ngumntwana wakho. 
 

 
8 

 
Fundisa isifundo kumntwana wakho. 
 

 
9 

 
Mbonise umntwana wakho ivideo kwaye uphinde ugxininise kwintsingiselo. 
 

 
10 

 
Jolisa umntwana wakho kumsebenzi okwincwadi yomntwana (Nam ndiyafuna  
uku …) 
 

 
11 

 
Thandaza, okanye ucele umntwana wakho athandaze ukuvala isifundo. 

 

Izixhobo ezifumanekayo ngokweSikolo saseKhaya 
Nazi izixhobo zokuphucula umgangatho wesifundo: 
1. Incoko ka-WhatsApp ngesifundo kunye nolunye usapho olunomntwana okwisiqinisekison 2. 
2. Xoxa ngesifundo nabanye abazali ukuze ufumane ingcaciso ngokubhekisele kwisifundo 
ngaphambi kokuba usifundise. 
3. Zive ukhululekile ukwenza olwakho uphando ukumana iinkcukacha (ezongelelekileyo). 
4. Thetha kunye nomphathi webandla wesikolo seCawa okanye utitshala wesiQinisekiso ngolwazi 
olongezelelweyo.  

Isifundo 
Isihloko seSifundo  Ikamva lethu-Ubudlelane banaphakade kunye noThixo 

Isifundo seBhayibhile 
 
 
 
 
Catechism, Imbuzo 
neeMpendulo 

 • Yohane 14: 1 - 3 
• 1 KwabaseTesalonika 4: 15 - 17 
• 1 kwabaseKorinte 15: 50 - 52 
• Isityhilelo 19: 6 - 9, 3: 10, 20: 1 - 3, 20: 6, 20: 7, 10, 20: 11 -    
15, 21: 1 - 22 
Isahluko se-10 kwiCatechism Imibuzo neeMpendulo 549 - 581 

   
Injongo yesifundo  Injongo yesi sifundo: 

Abaqinisekiswa bayazazi iziganeko eziya kuchukumisa 
ukubuya kuka-Kristu ngokungqamene ngecebo losindiso 
likaThixo 

 

Isishwankathelo sesifundo: 

Ukulandelelana kweziganeko esinokuzilindela kwikamva zibandakanya oku kulandelayo: 
• Ukubuya kukaKrestu (Uvuko lokuqala): INkosi uYesu iya kubuya, abafele kuKristu baya 
kuvuka baze abaphilileyo abazivumeleyo ukuba balungiselelwe esi siganeko baya kuguqulwa. 
Ngokuhlangeneyo baya kuxhwilelwa eNkosini (1 Tesaronika 4: 15 - 17 & 1 Korinte 15: 50 -52) 
 
• Umtshato ezulwini: Umtshato weMvana uya kwenzeka ezulwini (isiTyhilelo 19: 6 - 9) 
 
• Imbandezelo enkulu: Emva kokubuya kuka-Kristu ixesha liza kuqalisa emhlabeni apho 
uluntu kunye nendalo luya kutyhilwa kumandla kaSathana ( Isityhilelo 3: 10) 
 
•Ukuza kweNkosi inamandla kunye nozuko: Emva komtshato ezulwini, uKrestu uya kubuyela 
emhlabeni kunye neentlahlela bezise  ixesha lokuphelisa imbandezelo enkulu. USathana uya 
kukhonxwa aze aphoselwe enzonzobileni (IsiTyhilelo 20: 1-3) 
 
• Ubukumkani boxolo: Amagorha ngexesha lembandezelo enkulu baya kuvuswa. Oku 
kuvalelisa uvuko lokuqala. UKristu uya kuthi ke amisele ubukumkani bakhe boxolo, alawule 
njengoKumkani "iwaka leminyaka" (isiTyhilelo 20: 6) 
 
• Umgwebo wokuGqibela: Emva kokugqityezelwa kobukumkani boxolo, uSathana uya 
kukhululwa entolongweni yakhe, alahlekise abantu abaninzi, aze kamva aphoswe edikeni 
lomlilo (ISityhilelo 20: 7, 10). Oku kulandelwa luvuko lwabafileyo kumgwebo wokugqibela.  
UKristu ngoko uyakugweba bonke abangazange bathabathe inxaxheba kuvuko lokuqala. 
(IsTtyhilelo 20: 11–15). 
 
•INdalo eNtsha: UThixo uyakuthi ngoko adale izulu elitsha nomhlaba omtsha ukuze ithabathe 
indawo yendalo endala (isiTyhilelo 21: 1-22) 

Esi sifundo sithetha ukuthini kuthi namhlanje? 

Sifunde malunga noku kwesi sifundo: 
 
Uvuko lokuqala 
ü Ukubuya kweNkosi uYesu. Ukuguqulwa kwemiphefumlo yoMyeni. Ukuziswa kuYesu 

Krestu 
Umtshato weMvana ezulwini 
ü Umfanekiselo womtshato osemazulwini 

 
Ubukumkani bewaka leminyaka yoxolo 
ü  UYesu Krestu uza kubuyela emhlabeni. Uyakumisela ubukumkani baKhe. USathana uya 

kukhonxwa 
Umgwebo wokuGqibela 
ü Emva kobukumkani boxolo usathana uya kuphinda akhululwe. U-Yesu uyakuchophela 

umgwebo 
INdalo eNtsha 
ü Emva kwayo yonke into uThixo kubuyisela indalo endala ngendalo entsha. 

 

Eminye imibuzo esinokuyibuza: 

1. Ngobani abaza kuxhwilwa xa iNkosi uYesu ibuya? 
Impendulo: Ngabo bazelwe ngokutsha ngamanzi nomoya, abakholelwa kuYesu Krestu, 
nabamlandelayo. 
 
2. Yeyiphi imiphefumlo ephuma kwelingaphesheya iNkosi uYesu eya kuyithabethela kuyo? 
Impendulo: Abafele kuKristu kunye nabo bathe kwiinkonzo zobungcwalisa bafumana 
uBhaptizo oluNgcwele kunye noTywino oluNgcwele, kunye nabo uThixo ayakubanika ubabalo. 
 
3. Uyakuza nini uKrestu ukuze athabatha umtshakazi wakhe? 
Impendulo: NguThixo oziqu zintathu kuphela owaziyo ukuba uKrestu uza kubathabathela nini  
ekhaya abangabakhe. 
 
4. Unamfanekiselo unjani ngobukumkani boxolo? 
Impendulo: Iimfundiso zikaKrestu ziya kushunyayelwa kubo bonke abantu ngendlela 
engathintelekiyo emhlabeni nangaphesheya. Sizakulawula noKristu. Ngeli xesha, uMtyholi 
akasayi kubanako ukulahlekisa nabani na ngokuba uyakukhonxwa. 
 
5. Yintoni uThixo ayicwangcisele ixesha elilandela umgwebo wokugqibela? 
Impendulo: Indalo endala iya kunyamalala ize ibuyiselwe ngendalo entsha. Izulu elitsha 
nomhlaba omtsha kunye nekamva ziya kuba zizinto zangaphambili ezingayi kuphinda 
zikhunjulwe. 

Amanqaku ongezelelweyo Bazali abathandekayo 
1. Umsebenzi oza kwenziwa kwincwadi yesiqinisekiso yomntwana. Kuyinxalenye yesifundo 26. Oku 
kunokwenziwa emva kokuba isifundo sifundisiwe kubo okanye unokukhetha, ukuwenza 
njengomsebenzi apho wena kunye nomntwana wakho nisebenza kunye. 

2. Njengenxalenye yomsebenzi wasekhaya, umntwana wakho kufuneka aziqhelanise neNqaku 
lesiThoba lokholo 

Amazwi ngala: 

Ndiyakholelwa ukuba iNkosi uYesu iya kubuya ngokuqinisekileyo njengoko wenyukela ezulwini 
kwaye izakuzithabathela kuye abazintlahlela zabafileyo nabahleliyo abanethemba 
nabazilungiselele ukuza kwakhe;  emva komtshato ezulwini uyakubuyela emhlabeni kunye nabo, 
ukuze amisele ubukumkani bakhe boxolo kwaye baya kulawula kunye naye njengababingeleli 
bokumkani. Emva kokuphela kobukumkani boxolo, uyakubamba uMgwebo wokuGqibela. Emva 
koko uThixo uyakudala izulu elitsha nomhlaba omtsha, aze ahlale nabantu bakhe. 

 

QAPHELA: Abaqinisekiswa kufuneka bazi /okanye babenakho ukuchaza inqaku ngalinye 
kumanqaku alishumi okholo ekupheleni kwemfundo yabo yesiqinisekiso. 

 

 

 

Umthandazo katata noMama wokuthandaza ngaphambi kwesifundo: 
Thixo othandekayo, yintsikelelo engakanani ukuba yinxalenye yale mini 

Singcwalise thina bazali kunye nabantwana 

Sivumele ukuba sive nokuba sibe namava obukho bakho 

Sikelela isifundo uze usifundise ukukukhonza 

Sicela usincede senze intando yakho 

Ukuze wamkele imibulelo yethu ngothando lwakho olungenamda 

Siyacela usincede kwimizamo yethu yokuba sikulungele ukubuya kukaYesu Krestu 

Sikucela oku egameni likaYesu - Amen 


